
Avataanit suliartorlutik tikisitat pillugit § 37 naapertorlugu apeqqummut 076-mut akissut 

1. Naalakkersuisut uppernarsarsinnaanerpaat, NamminersornerulJutik 

Oqartussat nalunaarutaat nr. 20, 19. november 2007-meersumi § 2, nr. 3 

naapertorlugu kommunit pisussaatitaasut nunatta avataaniit 

suliffissarsiortut akuerineqartut itigartinneqartulJuunniit amerlassusaat 

Naalakkersuissunut nalunaarutigissalJugit? 

Akissut: Namminersornerullutik Oqartussat nalunaarutaanni nr. 20-mi 19. 

november 2007-imeersumi § 2, nr. 3 naapertorlugu kommunit avataaneersunik 

sulinissamut akuersissutinik tunniussaminnik itigartitsinerminnillu 

Naa la kkersuisun ut nalunaartussaatitaapput. 

2. Kommunit taamatut pisussaaffeqarnertik eqqortippaat? 

Akissut: Ullumikkut qinnuteqaatit sulinissamullu akuersissutit 

tunniunneqarsimasut amerlassusaat pingaarnertut nunani allamiunik 

oqartussaasunit sulinissamut akuersissutinik qinnuteqaatinik kommuninut 

nalunaaruteqartartunit nalunaarsorneqartarput. Kommunit pisariitsumik 

allaffissornerujussuarlu atornagu akuersissutit itigartitsissutillu 

nalunaarutigineqarsimasut toqqaannartumik Namminersorlutik Oqartussanut 

nalunaarutigineqartalernissaat ullumikkut ataqatigiissillugu 

aaqqissuussaanngitsoq pitsaanerusumik periarfissarsiuullugu Naalakkersuisut 

ullumikkut sulissutigaat. Taamaattumik Namminersorlutik Oqartussat 

internetikkut suliffissarsiortarfiup, suILgl-ip, atuutsinneqalerneranut atatillugu, 

digitalimik nalunaarsuut nalunaarutigisanik siunissami oqinnerusumik 

nalunaarsuisartussaq atulerpaat. Taamaattumik siunissami qinnuteqartut 

internetikkut suliffissarsiortarfik aqqutigalugu katersorneqartassapput. 

3. Taamaattoqanngippat: Aaliangersaakkap siunissami malinneqarnissaa 

isumannaarniarlugu Naalakkersuisut qanoq iliuseqarniarpat? 

Akissut: Apeqqutip 2-p akissutaanut innersuussisoqassaaq. 

4. Avataaniit suliartortartunut tunngasunik kommunalbestyrelsit 

paasissutissanik nalunaaruteqartarnissaat pillugu Namminersornerullutik 

Oqartussat nalunaarutaat nr. 20, 19. november 2007-meersoq 

atuutsinneqalermalli, kommunit inatsisartut inatsisaat naapertorlugu, 

qinnuteqaatit akuersissutit qassit, kiisalu itingartitsissutit qassit 

tunniusimavaat? 

Akissut: Naalakkersuisoqarfik sulinissamut nunamilu maani najugaqarnissamut 

neriorsorneqarsimasunut ukiumoortumik kisitsisinik nalunaarsuisarpoq. Tabel 1 

takuuk. Taakkua aamma "Inatsisitigut Pisussaaffigalugu Sulisoqarneq pillugu 

Nalunaarusiaq"-mi ilaapput. 2011 sioqqullugu kisitsisit pigineqanngillat. 

Tabel 1: Sulisinnaanermut aamma nunami maaniissinnaanermut akuersissutit 
neriorsuutigineqarsimasut amerlassusaat 

2011 2012 2013 

Akuersissutit neriorsuutigineqarsimasut amerlassusaat 169 147 Bl 

Paasissutissat aallaav!at: Udlændingestyrelsen & Styrelsen for International Rekruttering og Integration, 

Danmark. Kisitsisit 201S-imeersut suli piareerneqanngillat. 

2014 

184 

Maannamut kommunit nalunaarutigisartagaat tunngavigalugit 

allattorsimaffimmik peqanngilaq. Tamanna siunissami internetikkut 

suliffissarsiortarfimmi, suli.gl-imi, nutaami atortut tunngavigalugit pisalissaaq. 

